
HEMEROTEKA

Lituaniako berri

TXILLARDEGI
neure begien aurrean, Litua-

; b niako Parlamentuak 19890

/ Azaroaren 3an (orain dela ur-
{ te Uerdi, beraz) ontzat eman
cuen «XI-3329» legea.

Lituaniar hirntartasuna legeztatzeko aldarri-
katu zen.

Etahonahemen 15. Artikulua. Honek lituaniar
eskubide politikoak izateko arauak eman zituen:
«Lituaniar Hiritartasuna lortzeko baldinizak»
bereziki.

Hitzez hitz euskaratuko ditu (ingelesetik, ja-
kina):

«1.- Lituaniar hizkuntza ezagutzea;

2.- Azkeneko hamar urte horretan Lituaniako
Errepublikan egoitza iraunkorra izatea;

3.- Enplegu iraunkor bat izatea bertan, edo-ta
irabazpide legezko bat...»

Baldintza horiek betez gero, Lituaniarekiko
leialtasuna zin egin behar da (17.Art.), eta Litua-
niaren Konstituzioa errespetatu. Ohar garrantzi-
tsu bat: Lituaniako Errepublikaren Konstituzioa
bete behar da. Sobietar Batasunaren legetasuna
aipatu ere ez da egiten. ESSBan ofizialki ontzat
emana dago Autodeterminazio Eskubidea. Baina
Moskuk ez du lituaniarren lege hori onartu.
Lehendabizi blokada ekonomikoa ezarri zien
hiru Errepublika baltikarrei. Hau aski ez izanik.,
tankeak baliatuz, eta hilak eta zaurituak eraginez,
«ordenua» inposatu zuen Lietuvan joan den Ur-
tarrilean.

Bego, beraz, apur hau bere horretan.

HEMENTXE daukat.

o ABC

PRESTIGIO DE LA PRENSA DE ESPARA

Bush eta Quayle

Berriro azkenean, espainiarrak,
gobernatzaile koldarren arrazoia-
gatik, Historiaren atzekoz aurrera
goaz. Estatu Batuetan jaitsi egin
da murrizketa federalen maila

energia nuklearrera.

()

Kolpe horregatik ere. arrazio-

naltasun ekonomikoaren morato-

ria bermatu dena, ez da normala
demokrazietan, herri-aurrezpena
eta zergapekoari behin eta berriro
zigorrak ezartzea; eta sektore pu-
blikoak jarrera estrategikoak har-
tu arren Espainiako sistema elek-
trikoan, oraindik norbaitek esango
du PSOEk eskuinaren politika
ekonomikoa egiten duela. Ez es-
kuinekoa, ez nazio beharrizanena.
Konpentsa gaitezen, gutxienez,

ondorioen argitasunarekin.

EDITORIALA / 1991-V-6

Gatazka

Gatazka piztuta zegoen lehen-
dakariak XXXII kongresuan par-

tiduarekiko Gobernu autonomia-
ren teoria asmatu zuenean. Porro-
tera kondenatutako teoria. Bene-
tan, Gobernu guztiek gainditu
behar dute partiduaren esparrua.
Baina pentsaezina da (eta gehiago
gurea bezalako hauteskunde sis-
tema batean) partiduak benetako
babesa eman gabe gobernatzea.
Gonzalez konponbidea guerris-
moari aurre egiteko beldurrarekin

eman zen, agian azken hau berari

desafiatzera ausartuko ez zela
pentsatzean. Baina, seguraski bi
irtenbide baino ez daude: edo Fe-
lipe Gonzalezek bere autoritatea
ezartzen du guerrismoaren gaine-
tik, edo zatiketa nahitaezkoa izan-

betebehar

go da. Hirugarren konponbiderik

ere egongo litzateke, baina ez da
agertzen Felipismoaren postula-

tuetan: partiduaren antolaketa
tendentzietan. Agian Gonzalezek
pentsatuko du denbora bere alde
dagoela. Pentsatu beharko luke
gainera, krisi horiek itzulezineko
punturik ere badutela. Eta agian ez
da egongo o0so urruti.

JOSEP RAMONEDA / 1991-V-6

e EL=MuUNDO

Epailearen aurka s
deklaratzeko

konstituzionala

Gaur egun, Espainian indarrean
dagoen Konstituzioa aurrerakoia

eta demokratikoa izan arren, gure
legegileek, testu errespetagarri
hori «aggiornato» ordez, konsti-
tuzio manuetara egokituz, edo beti
ere, pribilegio horiek murriztasu-
narekin interpretatzen ahalbide-
ratuz, kontrako bidetik doaz. Tu-
nela garaiz igarota, oraindik jaun-
txokeria handiagokoa den jarrera
hartu nahi dute, eta modu horre-
tan, pribilegio hori ia bi mila «au-
toritaterengan» hurbildu nahi du-
Espainiako  demokrazia,
Konstituzioa egon arren, urrun-
duta dago Europako beste herrie-
tatik, eta «bi abiadurako demokra-
zia bihurtzeko joera du»: bata sus-
pergarria klase politikoarentzat,
eta bestea errena hilkorrak garen
beste guztiontzat.

JORGE DE ESTEBAN / 1991-V-6

Lehena

INAKI URIA

INTEGRAZ]OA hi-
tzak definitzen du —ezer de-
finitu gabe— EAEko Jaurla-
ritzak azken bi legealdi haue-
) tan aurrera daraman kultur
politika. Ez du dudarik hitza modan dagoela.
Espainia Europan integratu behar da. Euskal
Herria Espainian, Frantzian eta Europan integra-
tu behar da.

Etorkin eta erdaldunak euskararen herrian,
Euskal Herrian, integratu behar ditugula uste du-
gunok badugu zer pentsatu eta zer egin.

EAEko Kultur Kontseilariak euskarazko
egunkari batek, ahal den onena eginda ere, «se-
kula» lehenengo egunkari izaterik ez daukala
dioenean, askotxo ari da esaten bera gobernuan
dagoen bitartean e ak daukan etorkizunaz.
Egunkari batek euskaraz sekula lortuko ez badu
lehenaizatea, euskal telebista batek ere lortzen ez
badu lehena izatea, liburu batek. kanta batek...
lortzen ez badute lehena izaterik... akabo! «la
guriak egin du» kantatzeko moduan gaude.

Joseba Arregi zitalkeriak itsututa ez balego
ikusiko luke EGUNKARIAk dituen 15.000
erosleetako askorentzat lehen egunkaria dela.
EAEko Jaurlaritzako 15 goi-kargu (% 10) eus-
kara ikasten hasiak direla eta Aizarnazabalen
beste aurrerapauso bat eman dutela euskara
«lehena» nahi duten Udalerriek.

Helburua zaila dela. Jakina. Askoz ere erraza-
go erdietsiko litzateke etsi ez dion Kultur Kon-
tseilari bat bagenu.

IU7ENDARIAR]

Gure
politikarien
zabarkeriaz bi
hitz

Joan zen ostiralean, Apiri-
laren 26an, «Buzoekiko udal
politika» izenburupean, Zo-
rrotzan mahainguru bat egin
zen. Bertara, antolatzailea
zen [zenbarik mintzatal-
deak, alderdi politiko guztiei
egin zien gonbidapena. Hel-
burua bikoitza zen: batetik,
inongo bazterketarik gabe,
talde politiko abertzale etaez
abertzale oro, euskara hu-
tsezko eztabaida saio batetan
biltzea. Bestetik, gure auzu-
neari  dagozkion premia
konkretuei ideologia des-
berdinen araberako konpon-
bidea eskaini. Aitortu behar,
ostera, inuxente samar joka-
tu genuela, pentsatu bait ge-
nuen holakorik, gure herrian,
onez atera zitekeela. Usteak
ustel, ordea. Hona bada, la-
bur eta gordin, gertatuta-
koaren kronika:

PSOEren aldetik, eta eus-
kaldun ezaren kausaz non-
bait. goiz-goizik jaso genuen
ezetza. Eskertzekoa, hala
ere: beude gauzak argi eta
garbi haseratik bertatik...

Besteekin hartu genituen
neke eta lanak. Alferretan
hartu ere, gerora ikusi zen
bezala. EAJrekin, bi hilabete
eta gehiagoz hainbat hartu-
eman, elkar-ikuste eta ha-
rremanen ondoan, noiz eta
26an goizez hain justu, eta
emandako hitza lotsagabe-
kiro janda, adierazi digute
«ez dutelaitxurazkoa ikusten
saio irekietan parte hartze-
rik».  Ederki eman ere!
—imaiteago al dituzu, Jon,
bakar-saioak?—

CDS eta Ezker Batuaz de-
naz bezainbatean, antzera.
Beraiengana jo, «gu beti eus-
kara laguntzearen alde» be-
tiereko leloa ezpaineratu, ele
eder franko erabili eta behar
den garaian pott!: 25a heldu,
etorri behar zutenek beste
zenbait konpromezu hartu
eta Madrilera behar. Arantza
eta Roberto, Roberto eta
Arantza, eskutik alkartuta
ote?, nola liteke? Eta jakina.
azken uneko premiak direla
eta. ezin aurkitu ordezkorik.
Hau bai eskergaizto ederra!

PPri gagozkiola, zer esan
liteke? Saioa hasteko ordu
batzuk falta zirelarik, orain-
dik-orain etortzekoak zirela
baieztatu ziguten. Halarik
ere, PPkiderik ez zen hurbil-
du —Karlos, bidean galdu

ote zinen?—. Agindua bat,
eta emana bi: aginduarekin
konpon hadi...!

Ezin amaitu, ordea EA.
EE eta HBren jarrera ireki eta
euskaltzalea aipatu gabe
—Bejondizuela. Angel, Jo-
sune eta Josu, emandako hi-
tzari heldu eta eusten jakitea-
gatik—. Dena ezin zitekeen
belar ziztrinik izan euskal
politikarien soroan!.

IZENBARIK
MINTZATALDEA
ZORROTZA

Oharra:

Eritzi ezberdinek  t1okia
izan dezaten, ez da komeni
makinaz idarzitako 25 lerro
baino luzeago idaztea gutun
havetan. Idarzi  duenaren
izena, telefonoa, helbidea
eta Nortasun Agiriaren zen-
bakia argi eta garbi agertu
beharko dira gutunean. La-
burtu beharra izane:z gero,
zuzendaritzak  bere  esku
izango du horretarako es-
kubidea.

~PERTSONATA

Zabale anaiak

Anoetako Belodromoan
milaka trikitizale
txapelketako giro
bikaina

bazen zerbaiten seinale
besteek ere ondo jo
zuten

inork ez du egin kale
asteburuko jardunagatik
mila zorion Zabale.

